Kertas Bil. 11/2026

PENYATA JAWATANKUASA PILIHAN KHAS
MENGENAI PERUBAHAN IKLIM, KEBAJIKAN,
KESIHATAN, PENDIDIKAN, PEMBANGUNAN

KELUARGA, AGAMA DAN WANITA SERTA
KESEJAHTERAAN HIDUP (JPK - SEJAHTERA)
BERHUBUNG PENCEMARAN UDARA DI
NEGERI SELANGOR




PENYATA JAWATANKUASA KHAS MENGENAI PERUBAHAN IKLIM, KEBAJIKAN,
KESIHATAN, PENDIDIKAN, PEMBANGUNAN KELUARGA, AGAMA DAN WANITA
SERTA KESEJAHTERAAN HIDUP (JPK-SEJAHTERA) BERHUBUNG PENCEMARAN
UDARA DI NEGERI SELANGOR

1. PENDAHULUAN

Selaras dengan Peraturan 71 (1) — (5) Peraturan-peraturan Tetap Dewan Negeri
Selangor berkenaan Jawatankuasa Pilihan Khas mengenai Perubahan Iklim,
Kebajikan, Kesihatan, Pendidikan, Pembangunan Keluarga, Agama dan Wanita
Serta Kesejahteraan Hidup (JPK — SEJAHTERA) dan menurut Peraturan Tetap 76
(1) - (6) Peraturan-peraturan Tetap Dewan Negeri Selangor berkenaan Penyata
daripada Jawatankuasa Pilihan, maka Penyata ini disediakan dan dibentangkan
dalam Mesyuarat Pertama, Penggal Keempat, Dewan Negeri Selangor Darul Ehsan
Kelima Belas Tahun 2026 pada tarikh 20 April 2026 - 24 April 2026, 27 April 2026 -
30 April 2026 & 4 Mei 2026 .

2. LATAR BELAKANG

2.1. Dalam mesyuarat JPK-SEJAHTERA Bil. 5/2025 bertarikhn 4 Jun 2025,
Jawatankuasa bersetuju untuk meneliti tentang status pencemaran yang

sedang berlaku di Negeri Selangor.

2.2. Dalam mesyuarat JPK-SEJAHTERA Bil. 6/2025 bertarikh 6 Ogos 2025,
selepas mendengar taklimat daripada pihak Jabatan Alam Sekitar Negeri
Selangor (JAS) mengenai pencemaran air, Jawatankuasa bersetuju untuk
memanggil Jabatan Alam Sekitar Negeri Selangor (JAS) sekali lagi bagi
memberi taklimat dan penerangan mengenai status terkini pencemaran

udara.

2.3. Dalam mesyuarat JPK-SEJAHTERA Bil. 7/2026 yang bertarikh 14 Ogos
2025, Jabatan Alam Sekitar Negeri Selangor (JAS) bersama dengan pihak
Jabatan Pertanian Negeri Selangor telah hadir bagi memberi penerangan dan
penjelasan mengenai pencemaran udara yang sedang berlaku di Negeri

Selangor

2.4. Majlis Bandaraya Shah Alam (MBSA) dan juga Majlis Perbandaran Kajang
(MPKj) juga turut dijemput bagi memberi laporan terkini mengenai status
kawalan pencemaran terutamanya daripada punca pembakaran haram di

kawasan masing-masing.

2.5. Dalam mesyuarat JPK-SEJAHTERA Bil. 1/2026 bertarikh 5 Januari 2026,
Jawatankuasa bersetuju untuk menyediakan penyata khusus berkaitan
pencemaran udara, dengan mengambil kira input-input penting daripada
pembentangan Jabatan Alam Sekitar Negeri Selangor (JAS), Jabatan
Pertanian Negeri Selangor, Majlis Bandaraya Shah Alam (MBSA) dan juga
Majlis Perbandaran Kajang (MPK]) yang telah dilaksanakan sebelum ini.
Butiran keterangan daripada semua agensi yang tersebut adalah seperti

dalam bahagian ketiga Penyata ini.

2.6.  Ahli-ahli Jawatankuasa yang terlibat adalah:

2.6.1. YB Puan Mariam Binti Abdul Rashid (N42 Meru)

2.6.2. YB Tuan Sallehen bin Mukhyi (NO2 Sabak)

2.6.3. YB Tuan Mohd Razali bin Saari (NO3 Sungai Panjang)
2.6.4. YB Dato’ Harrison bin Hassan (N12 Jeram)

2.6.5. YB Tuan Rajiv A/L Rishyakaran (N34 Bukit Gasing)
2.6.6. YB Puan Pua Pei Ling (N37 Bukit Lanjan)

2.6.7. YB Tuan Dr. Quah Perng Fei (N45 Bandar Baru Klang)

3. KETERANGAN DARIPADA JABATAN ALAM SEKITAR SELANGOR (JAS),
JABATAN PERTANIAN NEGERI SELANGOR, MAJLIS PERBANDARAN
KAJANG, MAJLIS BANDARAYA SHAH ALAM (MBSA)

3.1.

3.2.

3.3.

3.4.

3.5.

3.6.

MPKj menjelaskan bahawa setiap kilang yang memiliki atau ingin memohon
lesen daripada PBT hendaklah terlebih dahulu melalui proses permohonan
lesen daripada JAS. Penentuan sama ada sesuatu kilang memerlukan lesen
atau sebaliknya akan ditentukan oleh JAS berdasarkan jenis aktiviti serta

tatacara pengendalian operasi kilang berkenaan.

Pihak JAS memaklumkan bahawa kilang yang memerlukan lesen ialah
premis yang menjalankan aktiviti di bawah Jadual Pertama,
Peraturan-Peraturan Kualiti Alam Sekeliling (Aktiviti Ditetapkan) 1979,
melibatkan pelepasan efluen, pencemaran udara, pengurusan sisa terjadual,
atau aktiviti lain di bawah Akta Kualiti Alam Sekeliling 1974, seperti kilang

memproses bahan kimia dan getah.

Bagi kilang yang melepaskan bahan pencemar ke udara tanpa kebenaran,
tindakan penguatkuasaan akan diambil di bawah Seksyen 22 Akta Kualiti
Alam Sekeliling 1974, termasuk pengeluaran notis arahan, pengenaan
kompaun, pemberhentian operasi serta-merta, dan pendakwaan di

mahkamah.

Pihak JAS mempunyai enam stesen pemantauan kualiti udara di Selangor,
iaitu lima stesen tetap di Kuala Selangor, Shah Alam, Petaling Jaya, Klang

dan Banting, serta satu stesen mudah alih di Johan Setia.

Bagi kawasan yang tidak mempunyai stesen pemantauan kualiti udara,
pemantauan akan dijalankan menggunakan stesen mobil oleh pihak JAS

sekiranya terdapat aduan yang diterima.

Aktiviti pembakaran terbuka di kawasan sawah padi dibenarkan oleh JAS,
namun tertakluk kepada syarat-syarat tertentu. Petani atau pesawah
hendaklah mematuhi garis panduan serta jadual yang telah ditetapkan, dan
setiap kali ingin melakukan pembakaran, mereka wajib memaklumkan

terlebih dahulu kepada Jabatan Alam Sekitar serta Jabatan Pertanian.

3.7.

3.8.

3.9.

3.10.

3.11.

3.12.

3.13.

Sekiranya berlaku pembakaran terbuka di kawasan perhutanan, JAS akan
menghubungi Jabatan Perhutanan untuk tindakan pemantauan, dan jika
melibatkan skala besar, JAS akan membuka kertas siasatan serta mendakwa
pihak terlibat.

Jabatan Pertanian memaklumkan bahawa antara peranannya dalam
mengawal pencemaran udara khususnya daripada sektor pertanian adalah
dengan menasihati petani agar mematuhi peraturan yang digariskan oleh
Jabatan Alam Sekitar, sama ada melalui pegawai di lapangan mahupun

menerusi sesi libat urus yang diadakan bersama petani.

Jabatan Pertanian memakiumkan bahawa pihaknya terikat dengan peraturan
yang ditetapkan oleh Jabatan Alam Sekitar dan bersedia bekerjasama

sepenuhnya dalam usaha mengawal aktiviti pembakaran terbuka.

Pembakaran terbuka dalam sektor pertanian melibatkan beberapa perkara

utama seperti :

3.10.1. Pembakaran sisa pertanian semasa penyediaan kawasan.
3.10.2. Pembakaran Jerami Padi bagi mengawal penyakit.

3.10.3. Pembakaran sisa pertanian di kawasan tanah gambut.

MPKj dan MBSA memaklumkan bahawa mereka tidak pernah mengenakan
caj terhadap pesalah yang melakukan pembakaran terbuka di bawah Akta
Kualiti Alam Sekeliling 1974, dan bagi MBSA, tindakan hanya diambil melalui
penguatkuasaan undang-undang kecil pihak berkuasa tempatan (PBT)

semata-mata.

JAS memaklumkan bahawa berdasarkan surat yang dikeluarkan oleh
Jabatan Kerajaan Tempatan di bawah KPKT kepada PBT berhubung
perwakilan kuasa di bawah Seksyen 29A, pihak PBT sebenarnya mempunyai
kuasa untuk menggunakan akta tersebut dalam memperkasakan

penguatkuasaan terhadap isu pembakaran terbuka.

MPKj menjelaskan bahawa pihak mereka tidak pernah menerima maklumat

terperinci atau penjelasan mengenai tata cara pelaksanaan Akta Kualiti Alam

3.14.

3.15.

3.16.

3.17.

3.18.

3.19.

Sekeliling daripada JAS, dan Kamar PUU PBT juga tidak pernah
memaklumkan berhubung penggunaan kuasa serta aspek berkaitan akta

tersebut.

Pihak JAS memaklumkan bahawa satu sesi libat urus akan diadakan
bersama semua PBT di Negeri Selangor bagi memastikan isu berkaitan
penggunaan undang-undang ini dapat diselesaikan serta memberi penjelasan
terperinci agar pihak PBT di seluruh negeri jelas mengenai penurunan kuasa
dan pelaksanaan penguatkuasaan menggunakan peruntukan undang-undang
di bawah JAS.

Berkenaan kes pembakaran terbuka di kawasan kejiranan, sekiranya
terdapat aduan diterima, JAS akan memaklumkan perkara tersebut kepada

pihak PBT melalui surat rasmi atau emel untuk tindakan selanjutnya.

Antara masalah yang dihadapi oleh PBT dalam mengeluarkan kompaun
terhadap kes pembakaran terbuka berskala kecil adalah kebanyakan pelaku
merupakan warga asing, di mana pihak PBT berdepan kesukaran untuk
mengesahkan sama ada dokumen pengenalan diri yang dikemukakan oleh

mereka adalah sah atau sebaliknya.

PBT turut memaklumkan bahawa sekiranya pelaku merupakan warganegara,
perkara tersebut tidak menimbulkan masalah kerana kebiasaannya mereka
akan menyelesaikan kompaun yang dikenakan bagi mengelakkan sebarang

tindakan undang-undang.

MPKj memakiumkan bahawa kebanyakan tapak pembuangan sampah haram
terletak di atas tanah yang dimiliki individu sebelum wujudnya Kanun Tanah
Negara. Berdasarkan peruntukan Kanun Tanah Negara, sekiranya Pejabat
Tanah dan Daerah (PDT) ingin melakukan rampasan terhadap tanah
tersebut, pihak PDT perlu membayar mengikut nilai semasa tanah berkenaan

atau menggantikannya dengan tanah lain yang setara.

Sehubungan itu, kebanyakan tapak pembuangan sampah haram dikenal

pasti berada di tanah yang dimiliki sebelum Kanun Tanah Negara diwujudkan,

3.20.

3.21.

menjadikan isu penguatkuasaan serta tindakan rampasan lebih sukar untuk

dilaksanakan.

PDT akan mengeluarkan notis 7A bagi mengarahkan kerja-kerja pembaikan
di kawasan terbabit. Selepas itu, pihak PBT akan mengambil alih
pelaksanaan kerja melalui kaedah tutup selamat yang memerlukan
langkah-langkah tertentu seperti penggunaan air, tanah baharu, serta kaedah

teknikal lain yang ditetapkan.

Kerja-kerja tutup selamat ini melibatkan kos yang sangat besar dan perlu
ditanggung sepenuhnya oleh pihak PBT. Bagi satu tapak sahaja, anggaran
kos yang diperlukan boleh mencecah antara RM50,000 hingga RM250,000,

bergantung kepada keluasan dan keadaan kawasan yang terlibat.

4. PENEMUAN JAWATANKUASA

4.1.

4.2.

4.3.

Susulan daripada taklimat tertutup JPK Sejahtera Bil. 7/2025 yang bertarikh
14 Ogos 2025 oleh pihak JAS, Jabatan Pertanian Negeri Selangor serta
PBT(MBSA & MPKj), JAS telahpun mengeluarkan surat pemakluman kepada
semua agensi kerajaan negeri yang diwakilkan kuasa dibawah Perintah
Kualiti Alam Sekeliling (Pewakilan kuasa kepada Jabatan Kerajaan, PBT dan
Perbadanan ) 2025 dibawah Akta Kualiti Alam Sekeliling, 1974 bertarikh 14
November 2025 yang bertujuan untuk memaklumkan secara rasmi mengenai
pelaksanaan Perintah Pewakilan Kuasa di bawah Seksyen 49, Akta Kualiti
Alam Sekeliling 1974 (Akta 127) yang berkuatkuasa mulai 8 Julai 2025.

Jawatankuasa mendapati bahawa kekangan dari segi sumber tenaga kerja
yang dihadapi oleh JAS membataskan keupayaan mereka dan keadaan ini
sedikit sebanyak menjejaskan  keberkesanan pemantauan dan
penguatkuasaan secara menyeluruh terhadap tapak-tapak yang menjadi
tempat kegiatan pembakaran secara terbuka yang berpotensi menyumbang

kepada pencemaran udara.

Jawatankuasa mendapati bahawa hebahan mengenai kadar denda dan

tindakan terhadap aktiviti pembakaran terbuka semata-mata adalah tidak

4.4.

mencukupi untuk memberi kesedaran yang menyeluruh kepada rakyat

mengenai kesalahan tersebut.

Jawatankuasa mendapati wujud keperluan mendesak untuk JAS
mengadakan sesi libat urus dengan semua PBT di Selangor bagi
menyelaraskan penguatkuasaan undang-undang agar isu pembakaran
terbuka dapat ditangani secara kolektif tanpa pertindihan atau kekosongan

bidang kuasa.

5. SARANAN JAWATANKUASA

5.1.

5.2,

5.3.

5.4.

Jawatankuasa menyarankan EXCO Pertanian, EXCO Kerajaan Tempatan
dan EXCO Alam Sekitar untuk mengesahkan sama ada agensi-agensi
dibawah mereka bersedia untuk mengambil tanggungjawab penguatkuasaan
terhadap pencemaran udara seperti yang dinyatakan di dalam surat
pemakluman JAS bertarikh 14 November 2025.

Jawatankuasa mengesa Kerajaan Negeri untuk berunding dengan Kerajaan
Pusat agar peruntukan kewangan dan sumber manusia yang mencukupi di
sediakan bagi JAS bagi membolehkan JAS mempunyai kapasiti yang
mencukupi untuk memastikan tanggungjawab dapat dilaksanakan dengan

efisyen.

Jawatankuasa menyarankan supaya JAS meningkatkan penguatkuasaan
terhadap aktiviti pencemaran udara dan membuat hebahan berterusan

secara meluas mengenai denda berhubung aktiviti pembakaran terbuka.

Jawatankuasa menyarankan agar Jabatan Pertanian serta agensi-agensi
berkaitan menggunakan pendekatan alternatif dalam mendidik petani
mengenai kaedah pertanian yang betul, khususnya berkaitan penggunaan
racun pasaran gelap yang berbahaya, memandangkan ramai petani masih
tidak mengetahui bahawa denda atau kompaun yang tinggi boleh dikenakan

sekiranya mereka didapati melanggar peraturan tersebut.

6. SENARAI EDARAN

6.1. Slaid Pembentangan kepada Jawatankuasa Pilihan Khas Mengenai

Perubahan Iklim, Kebajikan, Kesihatan, Pendidikan, Pembangunan Keluarga,

Agama Dan Wanita Serta Kesejahteraan Hidup (JPK — Sejahtera) Bagi
Dewan Negeri Selangor 2025 bertarikh 14/8/2025 daripada:

6.1.1.

6.1.2.

6.1.5.

Jabatan Alam Sekitar (JAS) tentang Pencemaran Udara Di Negeri

Selangor.

Jabatan Pertanian Negeri Selangor tentang kawalan pembakaran

terbuka di kawasan pertanian.

Majlis Perbandaran Kajang (MPKj) tentang Ringkasan Tindakan
Pembakaran Terbuka di Kawasan MPKj.

Maijlis Perbandaran Kajang (MPKj) tentang tentang Garis Panduan

Penguatkuasaan Kes Pembakaran Terbuka.

Majlis Bandaraya Shah Alam (MBSA) tentang Statistik Aduan
Berkala & SOP mengenai Pembakaran Terbuka di Shah Alam.



PENYATA JAWATANKUASA KHAS MENGENAI PERUBAHAN IKLIM, KEBAJIKAN,
KESIHATAN, PENDIDIKAN, PEMBANGUNAN KELUARGA, AGAMA DAN WANITA
SERTA KESEJAHTERAAN HIDUP (JPK-SEJAHTERA) BERHUBUNG PENCEMARAN
UDARA DI NEGERI SELANGOR

7. PERAKUAN

Jawatankuasa ini ingin merakamkan ucapan terima kasih kepada semua wakil
agensi/individu yang telah mengemukakan keterangan serta semua pihak yang terlibat
secara langsung mahupun tidak langsung dalam menjayakan penyediaan penyata ini.
Jawatankuasa berharap hubungan baik dapat dikekalkan di samping meningkatkan prestasi

kecemerlangan dalam menjalankan fungsi dan peranan masing-masing.

Penyata ini dibincang dan diluluskan oleh JPK-SEJAHTERA dalam Mesyuarat
Jawatankuasa Bil. 4/2026 pada 10 Mac 2026..

Disahkan oleh:

Y.B. Puan Mariam Binti Abdul Rashid
Pengerusi
Jawatankuasa Pilihan Khas Mengenai Perubahan Iklim, Kebajikan, Kesihatan, Pendidikan,

Pembangunan Keluarga, Agama dan Wanita serta Kesejahteraan Hidup
(JPK — SEJAHTERA)

AHLI-AHLI JAWATANKUASA

Ahli-ahli Yang Berhormat berikut telah dilantik menganggotai Jawatankuasa Khas mengenai
Perubahan lklim, Kebajikan, Kesihatan, Pendidikan, Pembangunan Keluarga, Agama dan
Wanita serta Kesejahteraan Hidup (JPK — SEJAHTERA)

1) YB Puan Mariam Binti Abdul Rashid Pengerusi
(N42 Meru)
2) YB Tuan Sallehen Bin Mukhyi Anhli

(NO2 Sabak)

3) YB Tuan Mohd Razali bin Saari Anli
(NO3 Sungai Panjang)

4) YB Dato’ Harrison Bin Hassan Ahli
(N12 Jeram)
5) YB Tuan Rajiv A/L Rishyakaran Ahli

(N34 Bukit Gasing)

6) YB Puan Pua Pei Ling Anli
(N37 Bukit Lanjan)

7) YB Tuan Dr. Quah Perng Fei Ahli
(N45 Bandar Baru Klang)

URUS SETIA

1) Puan Gayathri Prasena a/p Jaya Kumar

Setiausaha Bahagian (Dewan)

2) Encik Ahmad Fuad Hilmi Bin Muhamad

Penolong Setiausaha (Dewan)

3) Puan Shahrullniza Binti Sarim

Setiausaha Pejabat

4) Encik Ahmad Faiz Bin Mustafa Amirrudin

Pegawai Penyelidik Kanan

5) Encik Mohamad Najmi Bin Abd Razak
Pegawai Penyelidik

